КОМИ РЕСПУБЛИКАСА ЮРАЛЫСЬЛӦН

ИНДӦД
Коми Республикаса веськӧдлан кадръяслысь резерв лӧсьӧдан, дасьтан да сыӧн вӧдитчан пӧрадок йылысь
Канму кадрӧвӧй политика збыльмӧдӧм могысь, кутшӧмӧс веськӧдӧма Коми Республикаса веськӧдлан кадръяслысь тшупӧдсӧ кыпӧдӧм вылӧ, шуа:

1. Вынсьӧдны Коми Республикаса веськӧдлан кадръяслӧн резерв йылысь положение 1 №-а содтӧд серти.

2. Лыддьыны вынтӧмӧн Коми Республикаса Юралысьлысь ӧткымын помшуӧм 2 №-а содтӧдын индӧм лыддьӧг серти.

3. Тайӧ Индӧдсӧ олӧмӧ пӧртӧм бӧрся видзӧдны Коми Республикаса Юралысьлӧн Администрациялы.

4.  Тайӧ Индӧдыс вынсялӧ сійӧс официальнӧя публикуйтан лунсянь дас лун кольӧм мысти.
Коми Республикаса Юралысь 




             С. Гапликов
Сыктывкар

2018 вося моз тӧлысь 3 лун

57 №

ВЫНСЬӦДӦМА

Коми Республикаса Юралысьлӧн

2018 во моз тӧлысь 3 лунся 57 №-а Индӧдӧн

(1 №-а содтӧд)

Коми Республикаса веськӧдлан кадръяслӧн резерв йылысь 

ПОЛОЖЕНИЕ
1. Коми Республикаса веськӧдлан кадръяслӧн резерв йылысь положениеыс (водзӧ – Положение) урчитӧ Коми Республикаса веськӧдлан кадръяслысь резерв лӧсьӧдан, дасьтан да сыӧн вӧдитчан пӧрадок (водзӧ – веськӧдлан кадръяслӧн резерв).

2. Веськӧдлан кадръяслысь резервсӧ лӧсьӧдӧны Коми Республикаын канму да муниципальнӧй веськӧдлан система кадръясӧн могмӧдӧмын ногтуйсӧ кыпӧдӧм могысь.

3. Веськӧдлан кадръяслысь резервсӧ лӧсьӧдӧны Россия Федерацияса гражданаысь, кодъяслӧн Коми Республикаын канму да муниципальнӧй веськӧдлан системаын юрнуӧдысь чинъясын уджалӧм вылӧ эм веськӧдлан уджын опыт, активнӧй гражданскӧй позиция да сӧвмӧм вылӧ ыджыд позянлун, кодъяслӧн эм уджкӧд йитчӧм, торъя мортлӧн да делӧвӧй колана ногтуй, кодъяс бура прӧйдитісны веськӧдлан кадръяслӧн резервӧ пыртӧм вылӧ бӧрйӧмсӧ тайӧ Положение серти.

4. Веськӧдлан кадръяслысь резервсӧ лӧсьӧдӧны:

1) веськӧдлан кадръяслӧн резервӧ пыртӧм вылӧ кандидатъясӧс конкурснӧя бӧрйӧм принцип подув вылын;

2) веськӧдлан кадръяслӧн резервӧ пыртӧм вылӧ кандидатъяс дорӧ индӧм шӧр корӧмъяслӧн ӧтувъялун принцип подув вылын;

3) веськӧдлан кадръяслӧн резервӧ пыртӧм вылӧ кандидатъяслӧн уджкӧд йитчӧм да торъя мортлӧн ногтуй серти донъялӧмлӧн веськыдлун принцип подув вылын;

4) веськӧдлан кадръяслӧн резерв йылысь юӧрлӧн восьсалун да сыӧн тӧдмасьны позянлун принцип подув вылын;

5) юрнуӧдысь чинъясын уджавны ӧнія да водзӧ вылӧ коланлунсӧ артыштӧм принцип подув вылын;

6) веськӧдлан кадръяслӧн резервӧ ас вӧляысь пырны да сэні лоны кӧсйӧм принцип подув вылын;

7) веськӧдлан кадръяслӧн резервлысь федеральнӧй да муниципальнӧй тшупӧда веськӧдлан кадръяслӧн резервъяскӧд йитӧдсӧ могмӧдӧм принцип подув вылын;

8) перспективносьт принцип подув вылын: тайӧ Положениелӧн 5 пунктын индӧм чинъясӧ уджавны босьтан процедураяс нуӧдігӧн веськӧдлан кадръяслӧн резервӧ пыртӧм йӧзӧс артыштӧм принцип подув вылын.

5. Веськӧдлан кадръяслысь резервсӧ лӧсьӧдӧны татшӧм чин группаясын уджалӧм могысь:

1) вылыс да ыджыд группаяслӧн “юрнуӧдысьяс” категорияын          Коми Республикаса канму гражданскӧй служба чинъясын;

2) вылыс группаса Коми Республикаын муниципальнӧй служба чинъясын;

3) Коми Республикалӧн канму учреждениеясса да Коми Республикалӧн  канму ӧтувъя предприятиеясса юрнуӧдысьяс да найӧс вежысьяс чинъясын.

6. Веськӧдлан кадръяслысь резервсӧ лӧсьӧдӧмыс оз ло мытшӧдӧн сы вылӧ, медыс йӧзыс, кодъясӧс эз пыртны веськӧдлан кадръяслӧн резервӧ,  оланпастэчасӧн урчитӧм пӧрадокын участвуйтісны тайӧ Положениелӧн 5 пунктын индӧм чинъясӧ уджавны босьтан процедураясын.

7. Веськӧдлан кадръяслысь резервсӧ лӧсьӧдӧны куим во вылӧ кадколастӧн 50 мортысь абу унджык лыдӧн.

8. Веськӧдлан кадръяслӧн резервӧ пыртӧны веськӧдлан кадръяслӧн резервӧ пыртӧм вылӧ конкурслӧн бӧртасъяс серти (водзӧ – конкурс).

9. Веськӧдлан кадръяслысь резервсӧ лӧсьӧдӧ Коми Республикаса веськӧдлан кадръяслысь резерв лӧсьӧдан комиссия, кодӧс котыртӧ Коми Республикаса Юралысь (водзӧ – Комиссия).

Комиссиялӧн компетенцияӧ пырӧны:

1) Коми Республикаса веськӧдлан кадръяслӧн резервӧ пыртӧм вылӧ конкурс нуӧдан методика дасьтӧм да вынсьӧдӧм (водзӧ – Конкурс нуӧдан методика);

2) конкурс нуӧдӧм да сійӧс нуӧдан кадколастъяс урчитӧм йылысь помшуӧм примитӧм;

3) татшӧм документъяслысь форма вынсьӧдӧм:

а) аспас обработайтӧм вылӧ сӧгласлунӧн конкурсын участвуйтӧм йылысь ас шыӧдчӧм;

б)  веськӧдлан кадръяслӧн резервӧ пыртӧм вылӧ кандидатлысь анкета;

в) веськӧдлан кадръяслӧн резервӧ пыртӧм могысь кандидат вылӧ рекомендация (представление);

4) конкурсын участвуйтысьяслы конкурснӧй процедураяс урчитӧм;

5) веськӧдлан кадръяслӧн резервӧ пыртӧм вылӧ кандидатъясӧс конкурснӧя бӧрйӧмсӧ нуӧдӧм;

6) конкурсын вермысьясӧс урчитӧм;

7) конкурс нуӧдан юалӧмъяс серти йӧзӧс юӧртан средствояскӧд ёртасьӧм;

8) конкурс нуӧдӧмкӧд йитчӧм мукӧд юалӧм.

10. Комиссиялысь тэчассӧ вынсьӧдӧ да вежӧ Коми Республикаса Юралысь.

Комиссия тэчасӧ пырӧны Комиссияса веськӧдлысь, сійӧс вежысь, Комиссияса секретар да сэтчӧ пырысьяс. Комиссия тэчасӧ сёрнитчӧмӧн вермӧны пырны федеральнӧй олӧмӧ пӧртысь власьт органъяслӧн мутас органъясса, Коми Республикаын меставывса асвеськӧдлан органъяслӧн, организацияясса, ӧтйӧза ӧтувъясса юрнуӧдысьяс да найӧс мукӧд петкӧдлысь, а сідзжӧ туялысьяс да специалистъяс, кодъяс уджалӧны Коми Республикаса экономикалӧн уна сикас отрасльын.

Комиссия уджӧн юрнуӧдӧ Комиссияса веськӧдлысь либӧ сылӧн тшӧктӧм серти Комиссияса веськӧдлысьӧс вежысь.
Комиссияӧ пырысьяс участвуйтӧны сылӧн уджын мынтысьтӧг.

11. Комиссиялысь помшуӧмъяссӧ примитӧны сылӧн чукӧртчылӧмъяс вылын, кутшӧмъясӧс нуӧдӧны коланлун серти. Комиссияса веськӧдлысь вынсьӧдӧ Комиссиялысь чукӧртчылӧм нуӧдан кадпассӧ да сёрнитанторсӧ.

Комиссиялӧн чукӧртчылӧмыс лоӧ тыр вынаӧн сэк, кор сэні эм сэтчӧ пырысьяс лыдысь джынсьыс унджыкыс. Сэк, кор Комиссияӧ пырысьыс чукӧртчылӧм вылын абу, сійӧ вермӧ сетны видлалан юалӧмъяс серти ассьыс видзӧдлассӧ гижӧмӧн.

Комиссиялысь помшуӧмъяссӧ примитӧны чукӧртчылӧмын участвуйтысь сыӧ пырысьяслӧн унджык гӧлӧсӧн. Сэк, кор гӧлӧс лыдыс лои ӧтмында,  вына гӧлӧс инӧдыс эм Комиссия чукӧртчылӧм вылын веськӧдлысьлӧн.
Комиссиялысь помшуӧмъяссӧ оформитӧны сёрнигижӧдъясӧн, кутшӧмъясӧс кырымалӧ Комиссия чукӧртчылӧм вылын веськӧдлысь.

12. Комиссиялысь уджсӧ да конкурс нуӧдӧмсӧ организационно-техническӧя могмӧдӧ Коми Республикаса Юралысьлӧн Администрация (водзӧ – Администрация).

13. Конкурс нуӧдӧм йылысь объявлениесӧ конкурс нуӧдӧм йылысь помшуӧм Комиссияӧн примитӧм бӧрын 5 уджалан лунысь оз сёрджык кадколастӧ йӧзӧдӧны “Ӧтуввез” юӧртан да телекоммуникация везйын Коми Республикаса официальнӧй ӧтуввез-порталын (водзӧ – Коми Республикаса ӧтуввез-портал). Конкурсын участвуйтӧм вылӧ документъяс примитӧм йылысь объявлениеӧ пыртӧны конкурс йылысь татшӧм юӧр: кандидатъяс дорӧ корӧмъяс, документъяс примитан места, кад да кадколаст, конкурс нуӧдны планируйтан кадпас, сійӧс нуӧдан места да пӧрадок, мукӧд юӧртан материал.

14. Конкурсын участвуйтны лэдзӧны кандидатъясӧс, кодъяс лӧсялӧны татшӧм корӧмъяслы:

1) эм Россия Федерацияса гражданство;

2) арлыдыс – 27 арӧссянь 50 арӧсӧдз бӧръясӧ пыртӧмӧн;

3) эм вылыс тшупӧда тӧдӧмлун специалитет либӧ магистратура тшупӧдысь абу улынджык;

4) эм организацияясын (учреждениеясын) юрнуӧдысь чинъясын 3 воысь абу этшаджык уджалан стаж;

5) сійӧ мыждытӧм;

6) сійӧ лӧсялӧ индӧм категорияяс пиысь ӧтиӧ:

а) Коми Республикаса канму гражданскӧй служащӧйяс, кодъяс уджалӧны вылыс да ыджыд группаяслӧн Коми Республикаса канму гражданскӧй служба чинъясын;

б) Коми Республикаын муниципальнӧй служащӧйяс, кодъяс уджалӧны вылыс да ыджыд группаяслӧн муниципальнӧй служба чинъясын;

в) йӧз, кодъяс пырӧны Коми Республикаса канму органъяслӧн кадрӧвӧй резервӧ вылыс да ыджыд группаяслӧн Коми Республикаса канму гражданскӧй  служба прӧст чинъясын уджалӧм могысь;

г) Коми Республикалӧн канму учреждениеясса да Коми Республикалӧн канму ӧтувъя предприятиеясса юрнуӧдысьяс, найӧс вежысьяс,                     Коми Республикалӧн канму учреждениеясса да Коми Республикалӧн канму ӧтувъя предприятиеяслӧн тэчас юкӧдувъясса юрнуӧдысьяс;

д) веськӧдлан кадръяс дасьтан уджтасъяс помалысьяс, кутшӧмъясӧс збыльмӧдӧны Россия Федерацияса йӧзкост овмӧс котыртӧм могысь веськӧдлан кадръяс дасьтан канму план серти, мый вынсьӧдӧма Россия Федерацияса Веськӧдлан котырӧн;

е) “Россияса лидеръяс” ставроссияса веськӧдлан конкурслӧн полуфиналын участвуйтысьяс;

ж) йӧз, кодъясӧс абу индӧма тайӧ пунктувса “а” - “е” пунктувъясын, кодъясӧс рекомендуйтісны конкурсын участвуйтӧм вылӧ Коми Республикалӧн канму власьт органъясса, Коми Республикалӧн канму органъясса,                Коми Республикаын меставывса асвеськӧдлан органъяслӧн юрнуӧдысьяс.

15. Кандидат, коді кӧсйӧ участвуйтны конкурсын, сетӧ Комиссияӧ:

1) конкурсын участвуйтӧм йылысь ассьыс шыӧдчӧмсӧ аспас обработайтӧм вылӧ сӧгласлунӧн форма серти, кутшӧмӧс вынсьӧдӧма Комиссияӧн;

2)  веськӧдлан кадръяслӧн резервӧ пыртӧм вылӧ кандидатлысь гижӧм да кырымалӧм анкета форма серти, кутшӧмӧс вынсьӧдӧма Комиссияӧн.

Анкетасӧ быть эскӧдӧ кадрӧвӧй служба кандидатлӧн ӧнія уджалан (служитан) места серти. Сэк, кор уджалан (служитан) места серти кадрӧвӧй служба эз эскӧд анкетасӧ, кандидат сетӧ:

а) паспортлысь копия;

б) вылыс тшупӧда тӧдӧмлун йылысь документлысь копия содтӧдӧн (содтӧдъясӧн);

в) уджпас небӧглысь либӧ мукӧд документлысь копия, кутшӧмъяс эскӧдӧны кандидатлысь уджсӧ (службасӧ) да уджалан стажсӧ;

3) мыждӧм (мыждытӧм) йылысь да (либӧ) мыж вӧчӧмын мыждӧм либӧ мыж вӧчӧмын мыждӧмсӧ дугӧдӧм йылысь справка;

4) йӧз, кодъясӧс индӧма тайӧ Положениеын 14 пунктлӧн 6 пунктувса “ж” пунктулын, сетӧны гижӧда рекомендация (представление), кутшӧмӧс кырымаліс кандидатӧс рекомендуйтысь морт. Комиссия вынсьӧдӧ веськӧдлан кадръяслӧн резервӧ пыртӧм могысь кандидат вылӧ рекомендациялысь (представлениелысь) формасӧ.

16. Сійӧ, мый эм веськӧдлан кадръяслӧн резервӧ пыртӧм могысь кандидат вылӧ рекомендация (представление), оз сет позянлун быть пыртны тайӧ кандидатсӧ веськӧдлан кадръяслӧн резервӧ.

17. Конкурсын участвуйтны кӧсйысь кандидатъяссянь документъяссӧ примитӧны Комиссияӧн урчитӧм кадколастъясӧ Коми Республикаса ӧтуввез-порталын найӧс примитӧм йылысь объявление йӧзӧдан лунсянь 21 календарнӧй лунысь оз сёрджык.

18. Конкурснӧя бӧрйӧны куим этапӧн:

1) медводдза этап (заочнӧй) – тайӧ Положениелӧн 14 пунктӧн урчитӧм корӧмъяслы лӧсялӧм вылӧ кандидатъясӧс донъялӧм, сетӧм документъяслысь, кутшӧмъясӧс урчитӧма тайӧ Положениелӧн 15 пунктӧн, тырвыйӧлунсӧ, ас кадӧ сетӧмсӧ да збыльлунсӧ донъялӧм.

Комиссия тайӧ Положениелӧн 17 пунктӧн урчитӧм документъяс примитан кадколаст помасян лунсянь 20 уджалан лун чӧжӧн примитӧ конкурслӧн мӧд этапын участвуйтны лэдзӧм (лэдзӧмын ӧткажитӧм) йылысь помшуӧм. 

Конкурслӧн мӧд этапын участвуйтны лэдзӧмын ӧткажитӧм йылысь помшуӧмсӧ примитӧны сэк, кор:

а) кандидат оз лӧсяв тайӧ Положениелӧн 14 пунктӧн урчитӧм корӧмъяслы;

б) документъяссӧ сетӧма абу ас кадӧ либӧ абу тырвыйӧ, а сідзжӧ сетӧма абу збыль документъяс, кутшӧмъясӧс индӧма тайӧ Положениелӧн 15 пунктын.

Кандидатъяслы, кодъяс кӧсйӧны участвуйтны конкурсын, гижӧмӧн юӧртӧны конкурслӧн мӧд этапын участвуйтны лэдзӧм (лэдзӧмын ӧткажитӧм) йылысь Комиссияӧн лӧсялана помшуӧм примитан лунсянь 5 уджалан лун чӧжӧн. Кандидатъяслысь списоксӧ, кодъясӧс Комиссия лэдзис участвуйтны конкурслӧн мӧд этапын, йӧзӧдӧны Коми Республикаса ӧтуввез-порталын Комиссияӧн лӧсялана помшуӧм примитан лунсянь 5 уджалан лун чӧжӧн.

Кандидатъяслы, кодъясӧс лэдзисны участвуйтны конкурслӧн мӧд этапын, гижӧмӧн юӧртӧны конкурслысь мӧд этап нуӧдан кадпас, кад, места да ногъяс йылысь конкурслысь мӧд этап нуӧдан кадпасӧдз 15 календарнӧй лунысь оз сёрджык. Индӧм юӧрсӧ сідзжӧ йӧзӧдӧны Коми Республикаса ӧтуввез-порталын;

2) мӧд этап (очнӧй) – тест гижӧм, анкетирование нуӧдӧм, эссе, реферат гижӧм,  уджкӧд йитчӧм да торъя мортлӧн ногтуй серти диагностика нуӧдӧм, мукӧд процедура, кутшӧмъясӧс урчитӧма Конкурс нуӧдан методикаын.

Донъялан процедураяслӧн бӧртасъяс серти лӧсьӧдӧны кандидатъяслысь медводдза рейтинг рейтингса балл сетӧмӧн.

Конкурслӧн коймӧд этапӧ лэдзӧны кандидатъясӧс, кодъяс босьтісны проходнӧй рейтингса балл, кутшӧмӧс урчитӧма Конкурс нуӧдан методикаын.

Кандидатъяслы, кодъяс участвуйтісны конкурслӧн мӧд этапын, гижӧмӧн юӧртӧны конкурслӧн коймӧд этапын участвуйтны лэдзӧм (лэдзӧмын ӧткажитӧм) йылысь Комиссияӧн лӧсялана помшуӧм примитан лунсянь 5 уджалан лун чӧжӧн. Кандидатъяслысь списоксӧ, кодъясӧс Комиссия лэдзис участвуйтны конкурслӧн коймӧд этапын, йӧзӧдӧны Коми Республикаса ӧтуввез-порталын Комиссияӧн лӧсялана помшуӧм примитан лунсянь 5 уджалан лун чӧжӧн.

Кандидатъяслы, кодъясӧс лэдзисны участвуйтны конкурслӧн коймӧд этапын, гижӧмӧн юӧртӧны конкурслысь коймӧд этап нуӧдан кадпас, кад, места да ногъяс йылысь конкурслысь коймӧд этап нуӧдан кадпасӧдз 15 календарнӧй лунысь оз сёрджык. Индӧм юӧрсӧ сідзжӧ йӧзӧдӧны Коми Республикаса ӧтуввез-порталын;

3) коймӧд этап (очнӧй) - торъя морткӧд да уджкӧд йитчӧм аслыспӧлӧслун серти пыді интервью (собеседование), Конкурс нуӧдан методикаын урчитӧм процедураяс отсӧгӧн веськӧдлан компетенцияяс донъялӧм.

Став донъялан процедураяс нуӧдан кывкӧртӧдъяс серти лӧсьӧдӧны конкурсын участвуйтысьяслысь кывкӧртӧда рейтинг.

19. Конкурслӧн бӧртасъяс подув вылын Комиссия примитӧ Конкурсын вермысьяс йылысь да найӧс веськӧдлан кадръяслӧн резервӧ пыртӧм йылысь помшуӧм. Индӧм помшуӧмсӧ Комиссия примитӧ конкурслӧн коймӧд этап помасян лунсянь 20 уджалан лун чӧжӧн. Кандидатъясӧс веськӧдлан кадръяслӧн резервӧ пыртӧм йылысь помшуӧмсӧ Комиссия примитӧ Конкурс нуӧдан методикаын урчитӧм муртӧсъяс серти.

Кандидатъясӧс, кодъясӧс шуисны Конкурсын вермысьясӧн, пыртӧны веськӧдлан кадръяслӧн резервӧ куим во вылӧ кадколастӧн.

20. Конкурслӧн бӧртасъяс йылысь юӧрсӧ кывкӧртӧдъяс вӧчан лунсянь 15 уджалан лун чӧжӧн:

1) сетӧны Коми Республикаса Юралысьлы;

2) гижӧмӧн ыстӧны конкурслӧн коймӧд этапын участвуйтысь кандидатъяслы;

3) йӧзӧдӧны Коми Республикаса ӧтуввез-порталын.

21. Сы могысь, медым нуӧдны веськӧдлан кадръяслӧн резервӧ пыртӧм йӧз йылысь юӧр серти учётсӧ, на йылысь мыччӧдъяссӧ рейтингса баллсӧ индӧмӧн,  уджсикасын да веськӧдлӧмын опытсӧ да татшӧм опытлысь отрасльса нырвизьсӧ дженьыда опишитӧмӧн пыртӧны “Коми Республикаса канму гражданскӧй служащӧйяслысь кадрӧвӧй учёт нуӧдан автоматизируйтӧм система” Коми Республикаса канму юӧртан системаӧ.

22. Веськӧдлан кадръяслӧн резервӧ пыртӧм йӧз йылысь тӧдмӧгъяссӧ йӧзӧдӧны Коми Республикаса ӧтуввез-порталын Комиссияӧн веськӧдлан кадръяслӧн резервӧ мортӧс пыртӧм йылысь, веськӧдлан кадръяслӧн резервысь мортӧс петкӧдӧм йылысь помшуӧм примитан лунсянь, а сідзжӧ веськӧдлан кадръяслӧн резервӧ пыртӧм мортсянь сылӧн мыччӧдъяс вежсьӧм йылысь тӧдмӧгъяс воан лунсянь 10 уджалан лун чӧжӧн. Веськӧдлан кадръяслӧн резерв йылысь мыччӧдъяс базаыс нуӧдсьӧ Администрацияӧн.

Веськӧдлан кадръяслӧн резервӧ пыртӧм йӧз сетӧны Администрацияӧ ас йылысь юӧртӧм тӧдмӧгъяс вежсьӧм йылысь юӧрсӧ татшӧм вежсьӧмъяссӧ эскӧдысь документъяслысь копияяс содтӧмӧн татшӧм тӧдмӧгъяс вежсьӧмсянь 10 уджалан лун чӧжӧн.

23. Документъяссӧ, кутшӧмъясӧс сетісны кандидатъяс, кодъяс кӧсйисны участвуйтны конкурсын да кодъясӧс эз пыртны веськӧдлан кадръяслӧн резервӧ, видзӧны Администрацияын конкурс помасян лунсянь ӧти во чӧжӧн да бергӧдӧны налы гижӧда шыӧдчӧм серти Администрацияӧ лӧсялана шыӧдчӧм воан лунсянь 10 уджалан лунысь оз сёрджык кадколастӧ. Индӧм кадколаст кольӧм мысти документъяссӧ колӧ бырӧдны.

24. Веськӧдлан кадръяслӧн резервкӧд уджалӧны Коми Республикаса веськӧдлан кадръяслысь резерв лӧсьӧдан да дасьтан мероприятиеяслӧн уджтас серти, кутшӧмӧс вынсьӧдӧма Коми Республикаса Юралысьӧн (водзӧ – Уджтас), да кутӧ ас пытшкас татшӧм удж формаяс:

1) веськӧдлан кадръяслӧн резервӧ пыртӧм йӧзӧс уджсикасын сӧвмӧдан быдӧнлы торъя планъяс дасьтӧм;

2) веськӧдлан кадръяслӧн резервӧ пыртӧм йӧзлы веськӧдлыны дасьлун сӧвмӧдӧм серти велӧдан уджтасъяс, стажировка нуӧдӧм;

3) веськӧдлан кадръяслӧн резервӧ пыртӧм йӧзӧс Коми Республикаса канму органъясӧн нуӧдан мероприятиеясын участвуйтны корӧм (уджалан, экспертнӧй группаяс тэчасын, координационнӧй да консультативнӧй органъясын уджалӧм; конференцияяс, семинаръяс, сӧвещаниеяс дасьтӧм да нуӧдӧм; мукӧд мероприятиеын участвуйтӧм, кутшӧмъяс отсӧгӧн найӧ босьтӧны теория да практика кужанлунъяс, кутшӧмъяс колӧны лӧсялана чинъясын уджалӧм могысь), экспертнӧй да аналитика уджӧ, наставничествоӧ, проектнӧй уджӧ корӧм.

25. Администрация котыртӧ веськӧдлан кадръяслӧн резервкӧд уджсӧ.

26. Администрация быд во ӧшым тӧлысь 10 лунӧдз кадколастӧ:

1) нуӧдӧ торъя мортлӧн да уджкӧд йитчӧм шедӧдӧмъяслысь сӧвман динамика серти мониторинг да донъялӧ веськӧдлан кадръяслӧн резервӧ пыртӧм йӧзлысь веськӧдлыны дасьлунсӧ;

2) донъялӧ, кыдзи веськӧдлан кадръяслӧн резервӧ пыртӧм морт пӧртӧ олӧмӧ ӧнія во вылӧ уджсикасын сӧвмӧдан быдӧнлы торъя плансӧ.

27.Веськӧдлан кадръяслӧн резервӧн вӧдитчан шӧр нырвизьясӧн лоӧны:

1) прӧст вылынджык чинъясӧ индӧм, сы лыдын чинъяс костын вуджӧдӧм сы могысь, медым бурджыка юкны кадрӧвӧй ресурсъяссӧ            Коми Республикаса канму веськӧдлан тшупӧдъяс да сфераяс серти;

2) веськӧдлан кадръяслӧн резервӧ пыртӧм йӧзӧс корӧмӧн медся тӧдчана проектъяс да мероприятиеяс збыльмӧдӧм, кутшӧмъясӧс веськӧдӧма            Коми Республикаын канму политика бурмӧдӧм вылӧ;

3) веськӧдлан кадръяслӧн резервӧ пыртӧм йӧзӧс мукӧд тшупӧда веськӧдлан кадръяслысь резерв дасьтӧм могысь корӧм.

Сэк, кор артмисны прӧст чинъяс чинъяс лыдысь, кутшӧмъяс веськӧдлан кадъяслысь резерв лӧсьӧдігӧн лоӧны торъя могаӧн, тайӧ чинъяс вылӧ медсясӧ индӧны веськӧдлан кадръяслӧн резервысь.

Сэк, кор прӧст торъя мога чинын уджалӧны конкурс подув вылын, веськӧдлан кадръяслӧн резервӧ пыртӧм йӧз лыдысь претендентъяслы вӧзйӧны участвуйтны прӧст чинын уджалӧм вылӧ конкурсын.

28. Чинъясӧ, кутшӧмъяс вылӧ лӧсьӧдӧма веськӧдлан кадръяслысь резервсӧ, веськӧдлан кадръяслӧн резервӧ пыртӧм йӧзӧс индӧм йылысь юӧрсӧ йӧзӧдӧны Коми Республикаса ӧтуввез-порталын.

29. Веськӧдлан кадръяслӧн резервысь мортӧс петкӧдӧны татшӧм помкаяс серти:

1) коли веськӧдлан кадръяслӧн резервын лоан кадколастыс, кутшӧмӧс урчитӧма тайӧ Положениелӧн 19 пунктӧн;

2) веськӧдлан кадръяслӧн резервӧ кандидатӧс пыртігӧн сійӧ сетіс абу збыль тӧдмӧгъяс;

3) абу пӧртӧма олӧмӧ уджсикасын сӧвмӧдан быдӧнлысь торъя плансӧ;

4) веськӧдлан кадръяслӧн резервӧ пыртӧм мортлӧн ас шыӧдчӧм серти;

5) сэк, кор веськӧдлан кадръяслӧн резервӧ пыртӧм морт кувсис, оланпас серти вынсялӧм ёрдлӧн помшуӧмӧн сійӧс шуисны юӧртӧг вошӧмаӧн;

6) мукӧд лоӧмтор серти, кутшӧмъяс вӧсна лоны веськӧдлан кадръяслӧн резервын либӧ индыны веськӧдлан кадръяслӧн резервысь оз позь (Россия Федерацияса гражданство воштӧм, веськӧдлан кадръяслӧн резервӧ пыртӧм мортӧс кывкутны вермытӧмӧн шуӧм, эскӧмлун воштӧмкӧд йитӧдын уволитӧм, уголовнӧй делӧ серти ёрдлӧн мыждан приговорлӧн вынсялӧм).

Веськӧдлан кадръяслӧн резервысь мортӧс петкӧдӧм йылысь помшуӧмсӧ Администрация примитӧ тайӧ Положениелӧн 29 пунктӧн урчитӧм лоӧмторъяс лоан лунсянь ӧти тӧлысь чӧжӧн да гижӧмӧн тӧдмӧдӧ сыӧн индӧм мортӧс Администрацияӧн лӧсялана помшуӧм примитан лунсянь 5 уджалан лун чӧжӧн, тайӧ пунктса 5 пунктулын индӧм случайяс кындзи.

30. Администрация веськӧдлан кадръяслӧн резервӧ пыртӧм быд морт серти нуӧдӧ торъя делӧ, кытчӧ пырӧ:

1) тайӧ Положениелӧн 15 пунктӧн урчитӧм документъяс;

2) веськӧдлан кадръяслӧн резервӧ гражданинӧс пыртӧм йылысь,  веськӧдлан кадръяслӧн резервысь сійӧс петкӧдӧм йылысь, веськӧдлан кадръяслӧн резервӧ пыртӧм мортӧн уджсикасын сӧвмӧдан быдӧнлысь торъя план олӧмӧ пӧртӧм йылысь отчёт видлалӧм йылысь помшуӧмъясысь выпискаяс;

3) веськӧдлан кадръяслӧн резервӧ пыртӧм вылӧ конкурс нуӧдігӧн, а сідзжӧ веськӧдлан кадръяслӧн резервӧ пыртӧм мортлысь торъя мортлӧн да уджкӧд йитчӧм шедӧдӧмъяслысь сӧвман динамика серти быдвося мониторинг нуӧдігӧн да сылысь веськӧдлыны дасьлунсӧ донъялігӧн, кутшӧмъясӧс урчитӧма тайӧ Положениелӧн 26 пунктса 1 пунктулӧн, веськӧдлан кадръяслӧн резервӧ пыртӧм морт серти нуӧдан донъялан процедураяслӧн бӧртасъяс йылысь юӧр;

4) веськӧдлан кадръяслӧн резервӧ пыртӧм мортлӧн уджсикасын сӧвмӧдан быдӧнлӧн торъя планъяс, найӧс олӧмӧ пӧртӧм йылысь отчётъяс;

5) веськӧдлан кадръяслӧн резервӧ пыртӧм мортлӧн кӧсйӧм серти мукӧд документ.

Администрация обработайтӧ аспассӧ аспас юкӧнын Россия Федерацияса оланпастэчаслысь корӧмъяссӧ тӧд вылӧ босьтӧмӧн.

Веськӧдлан кадръяслӧн резервысь петкӧдӧм йӧзлысь торъя делӧяссӧ видзӧны Администрацияын веськӧдлан кадръяслӧн резервысь найӧс петкӧдан лунсянь ӧти во чӧж. Индӧм кадколаст кольӧм мысти документъяссӧ колӧ бырӧдны.

31. Администрация быд во отчётнӧй во бӧрын мунысь волӧн рака тӧлысь 1 лунӧдз кадколастӧ, донъялӧ веськӧдлан кадръяслӧн резервлысь удж котыртан да сыӧн вӧдитчан окталунсӧ татшӧм петкӧдласъяс серти:

1) отчётнӧй кадпас вылӧ веськӧдлан кадръяслӧн резервӧ пырысь йӧзлӧн ӧтувъя лыд серти веськӧдлан кадръяслӧн резервысь индӧм йӧзлӧн пай.

Петкӧдлассӧ донъялӧны татшӧм муртӧсъяс серти:

10%-ӧдз – ичӧт окталуна;

10-сянь 20%-ӧдз – шӧр окталуна;

20-сянь 30%-ӧдз – ыджыд окталуна;

30%-ысь унджык – зэв ыджыд окталуна;

2) веськӧдлан кадръяслӧн резервӧ пырысь йӧзлӧн ӧтувъя лыд серти йӧзлӧн пай, кодъяс пырӧны веськӧдлан кадръяслӧн резервӧ да участвуйтісны верктуя дінму проектъяс, Коми Республикаса олӧмӧ пӧртысь власьт органъясӧн во чӧжӧн збыльмӧдан проектъяс збыльмӧдӧмын.

Петкӧдлассӧ донъялӧны татшӧм муртӧсъяс серти:

50%-ысь этшаджык – ичӧт окталуна;

50-сянь 65%-ӧдз – шӧр окталуна;

65-сянь 80%-ӧдз – ыджыд окталуна;

80%-ысь унджык – зэв ыджыд окталуна;

3) веськӧдлан кадръяслӧн резервӧ пырысь йӧзлӧн ӧтувъя лыд серти йӧзлӧн пай, кодъяс пырӧны веськӧдлан кадръяслӧн резервӧ да участвуйтісны Уджтасса мероприятиеясын веськӧдлан кадръяслӧн резервӧ пыран периодӧ.

Петкӧдлассӧ донъялӧны татшӧм муртӧсъяс серти:

50%-ысь этшаджык – ичӧт окталуна;

50-сянь 65%-ӧдз – шӧр окталуна;

65-сянь 80%-ӧдз – ыджыд окталуна;

80%-ысь унджык – зэв ыджыд окталуна;

4) веськӧдлан кадръяслӧн резервӧ пыртӧм йӧзлӧн Уджтасса мероприятиеяс збыльмӧдан тшупӧдӧн дӧвӧльлун, кӧні найӧ участвуйтісны.

Петкӧдлассӧ донъялӧны татшӧм муртӧсъяс серти:

50%-ысь этшаджык – ичӧт окталуна;

50-сянь 65%-ӧдз – шӧр окталуна;

65-сянь 80%-ӧдз – ыджыд окталуна;

80%-ысь унджык – зэв ыджыд окталуна.

Веськӧдлан кадръяслӧн резервлысь удж котыртан да сыӧн вӧдитчан окталун йылысь Администрациялысь отчётсӧ отчётнӧй во бӧрын мунысь волӧн рака тӧлысь 1 лунӧдз кадколастӧ ыстӧны Коми Республикаса Юралысьлы.
Коми Республикаса Юралысьлӧн

2018 во моз тӧлысь 3 лунся 57 №-а Индӧд дорӧ
2 №-а СОДТӦД
Коми Республикаса Юралысьлысь 

вынтӧмӧн лыддьӧм ӧткымын помшуӧм 
ЛЫДДЬӦГ
1. “Коми Республикаса веськӧдлан кадръяслысь резерв лӧсьӧдан да дасьтан комиссия йылысь” Коми Республикаса Юралысьлӧн 2009 во кӧч тӧлысь 1 лунся 101 №-а Индӧд.

2. “Коми Республикаса веськӧдлан кадръяслысь резерв лӧсьӧдан да дасьтан комиссия йылысь” Коми Республикаса Юралысьлӧн 2009 во кӧч тӧлысь 1 лунся 101 №-а Индӧдӧ вежсьӧм пыртӧм йылысь” Коми Республикаса Юралысьлӧн 2010 во рака тӧлысь 22 лунся 40 №-а Индӧд.

3. “Коми Республикаса веськӧдлан кадръяслысь резерв лӧсьӧдан да дасьтан комиссия йылысь” Коми Республикаса Юралысьлӧн 2009 во кӧч тӧлысь 1 лунся 101 №-а Индӧдӧ вежсьӧмъяс пыртӧм йылысь”                      Коми Республикаса Юралысьлӧн 2011 во косму тӧлысь 14 лунся 48 №-а Индӧд.

4. “Коми Республикаса веськӧдлан кадръяслысь резерв лӧсьӧдан да дасьтан комиссия йылысь” Коми Республикаса Юралысьлӧн 2009 во кӧч тӧлысь 1 лунся 101 №-а Индӧдӧ вежсьӧмъяс пыртӧм йылысь”                      Коми Республикаса Юралысьлӧн 2011 во сора тӧлысь 27 лунся 112 №-а Индӧд.

5. “Коми Республикаса веськӧдлан кадръяслысь резерв лӧсьӧдан да дасьтан комиссия йылысь” Коми Республикаса Юралысьлӧн 2009 во кӧч тӧлысь 1 лунся 101 №-а Индӧдӧ вежсьӧм пыртӧм йылысь” Коми Республикаса Юралысьлӧн 2011 во кӧч тӧлысь 2 лунся 134 №-а Индӧд.

6. “Коми Республикаса веськӧдлан кадръяслысь резерв лӧсьӧдан да дасьтан комиссия йылысь” Коми Республикаса Юралысьлӧн 2009 во кӧч тӧлысь 1 лунся 101 №-а Индӧдӧ вежсьӧм пыртӧм йылысь” Коми Республикаса Юралысьлӧн 2012 во ода-кора тӧлысь 25 лунся 57 №-а Индӧд.

7. “Коми Республикаса веськӧдлан кадръяслысь резерв лӧсьӧдан пӧрадок йылысь” Коми Республикаса Юралысьлӧн 2012 во моз тӧлысь            22 лунся 103 №-а Индӧд.

8. “Коми Республикаса веськӧдлан кадръяслысь резерв лӧсьӧдан да дасьтан комиссия йылысь” Коми Республикаса Юралысьлӧн 2009 во кӧч тӧлысь 1 лунся 101 №-а Индӧдӧ вежсьӧмъяс пыртӧм йылысь”                       Коми Республикаса Юралысьлӧн 2012 во вӧльгым тӧлысь 30 лунся 141 №-а Индӧд.

9. “Коми Республикаса веськӧдлан кадръяслысь резерв лӧсьӧдан пӧрадок йылысь” Коми Республикаса Юралысьлӧн 2012 во моз тӧлысь            22 лунся 103 №-а Индӧдӧ вежсьӧмъяс пыртӧм йылысь” Коми Республикаса Юралысьлӧн 2013 во урасьӧм тӧлысь 19 лунся 18 №-а Индӧд.

10. “Коми Республикаса веськӧдлан кадръяслысь резерв лӧсьӧдан да дасьтан комиссия йылысь” Коми Республикаса Юралысьлӧн 2009 во кӧч тӧлысь 1 лунся 101 №-а Индӧдӧ вежсьӧмъяс пыртӧм йылысь”                      Коми Республикаса Юралысьлӧн 2013 во рака тӧлысь 14 лунся 35 №-а Индӧд.
11. “Коми Республикаса веськӧдлан кадръяслысь резерв лӧсьӧдан да дасьтан комиссия йылысь” Коми Республикаса Юралысьлӧн 2009 во кӧч тӧлысь 1 лунся 101 №-а Индӧдӧ вежсьӧмъяс пыртӧм йылысь”                      Коми Республикаса Юралысьлӧн 2013 во ӧшым тӧлысь 9 лунся 146 №-а Индӧд.

12. “Коми Республикаса веськӧдлан кадръяслысь резерв лӧсьӧдан да дасьтан комиссия йылысь” Коми Республикаса Юралысьлӧн 2009 во кӧч тӧлысь 1 лунся 101 №-а Индӧдӧ вежсьӧмъяс пыртӧм йылысь”                      Коми Республикаса Юралысьлӧн 2014 во косму тӧлысь 17 лунся 39 №-а Индӧд.

13. “Коми Республикаса веськӧдлан кадръяслысь резерв лӧсьӧдан да дасьтан комиссия йылысь” Коми Республикаса Юралысьлӧн 2009 во кӧч тӧлысь 1 лунся 101 №-а Индӧдӧ вежсьӧмъяс пыртӧм йылысь”                      Коми Республикаса Юралысьлӧн 2015 во рака тӧлысь 10 лунся 28 №-а Индӧд.

14. “Коми Республикаса веськӧдлан кадръяслысь резерв лӧсьӧдан пӧрадок йылысь” Коми Республикаса Юралысьлӧн 2012 во моз тӧлысь             22 лунся 103 №-а Индӧдӧ вежсьӧмъяс пыртӧм йылысь” Коми Республикаса Юралысьлӧн 2016 во ода-кора тӧлысь 26 лунся 73 №-а Индӧд.

15. “Коми Республикаса веськӧдлан кадръяслысь резерв лӧсьӧдан да дасьтан комиссия йылысь” Коми Республикаса Юралысьлӧн 2009 во кӧч тӧлысь 1 лунся 101 №-а Индӧдӧ вежсьӧмъяс пыртӧм йылысь”                      Коми Республикаса Юралысьлӧн 2016 во лӧддза-номъя тӧлысь 9 лунся 81 №-а Индӧд.

16. “Коми Республикаса Юралысьлӧн ӧткымын помшуӧмӧ вежсьӧмъяс пыртӧм да Коми Республикаса Юралысьлысь ӧткымын помшуӧм вынтӧмӧн лыддьӧм йылысь” Коми Республикаса Юралысьлӧн 2017 во урасьӧм тӧлысь     2 лунся 16 №-а Индӧд дорӧ 1 №-а содтӧдлӧн 7 да 17 пунктъяс.

17. “Коми Республикаса веськӧдлан кадръяслысь резерв лӧсьӧдан да дасьтан комиссия йылысь” Коми Республикаса Юралысьлӧн 2009 во кӧч тӧлысь 1 лунся 101 №-а Индӧдӧ вежсьӧмъяс пыртӧм йылысь”                      Коми Республикаса Юралысьлӧн 2017 во рака тӧлысь 3 лунся 23 №-а Индӧд.

18. Коми Республикаса Юралысьлӧн 2014 во моз тӧлысь 19 лунся      230-р №-а тшӧктӧм.

19. Коми Республикаса Юралысьлӧн 2016 во кӧч тӧлысь 27 лунся      284-р №-а тшӧктӧм.

